
Тошкент шаҳри 							“_____” ___________20____й

Умумий суғурта тармоғида суғурта фаолиятини амалга ошириши учун 2022 йил "25" февралда берилган СФ № 00052-сонли Ўзбекистон Республикаси Молия Вазирлигининг лицензиясига биноан ва Устав асосида харакат қилувчи «TEMIRYO’L-SUG’URTA» Акциядорлик жамияти суғурта компаниясининг номидан Низом ва 20__ йил «___» ________ № _______ - сонли Бош Ишончнома асосида харакат қилувчи _______________ вилоят филиали директори _________________ (кейинги ўринларда "Суғурталовчи" деб аталади), ва фуқаро ___________________________, (кейинги ўринларда Суғурта қилдирувчи деб аталади), барчалари кейинги ўринларда суғурта шартномаси буйича Томонлар  деб аталади, ушбу Шартномани қуйидагича туздилар:

1. УМУМИЙ ҚOИДАЛАР
1.1. Шартноманинг предмети - зарар етказганлик учун умумий фуқаролик жавобгарликни ихтиёрий суғурта қилиш. 
Суғурта объекти бўлиб Суғурта қилдирувчининг мулкий манфаатлари ҳисобланади. Бу манфаат Суғурта қилдирувчига тегишли хонадондаги сув таъминоти, иситиш, оқава тизимларидаги фалокатлар туфайли рўй берган суғурта ҳодисаси учинчи шахсларнинг мол-мулкига зарар етказилишидан келиб чиқадиган мажбуриятлар натижасида юзага келиши мумкин бўлганжавобгарлик эҳтимолиэҳтимоли билан боғлиқдир. 
Суғурталаш учун  Суғурта қилдирувчининг Ўзбекистон Республикаси қонунчилигига мувофиқ, Жабрланувчига етказилган зарарни қоплаш тўғрисидаги талабнома, даъво (бундан кейин - талаб) ва шу муносабат билан юзага келган зарарни  қоплаш мажбурияти бўйича унга нисбатан талаб қилиш имконияти билан боғлиқ жавобгарлик эҳтимолиқабул қилинади. 
1.2. Жабрланганлар (қўшнилар) шартнома бўйича Наф олувчи бўлиб  ҳисобланади. 
1.3. Суғурта ҳудуди - Ўзбекистон Республикаси ҳисобланади. 
1.4. Суғурта суммаси _______________________________________________ минг сўм 
1.5. Суғурта тўловлари лимитлари (Суғурталовчининг жавобгарлик лимитлари):
 1.5.1. бир суғурта ҳодисаси учун________________________________ минг сўм;
 1.5.2. бир ва ҳар бир Жабрланувчи учун ________________________________ минг сўм: 
1.6. Шартнома бўйича суғурта мукофоти______________сумни ташкил этади ва қуйидагича тўланади (а) ёки (б) ни танланг):
 а) Суғурталовчининг ҳисоб рақамига ёки суғурта агентига пул ўтказиш йўли билан шартнома имзоланган кундан бошлаб 5 кун ичида бир марталик тўлов; 
 б) жадвалга мувофиқ:  I қисм ______ сўм (камида 25%)  “___"___________20___й.гача, II қисм _________________ сўм  "___"___________20___йилгача. Бунда , 15 (ўн беш) банк кунидан ортиқ муддатга тўлов муддати ўтказиб юборилган тақдирда, Суғурталовчининг ушбу шартнома бўйича мажбуриятлари унинг ҳисоб рақамига навбатдаги суғурта мукофоти келиб тушгунга қадар тўхтатилади. Суғурта ҳодисаси юз берганда, Суғурталовчи белгиланган ўн беш кун муддатда суғурта мукофотининг тўланган қисмига мутаносиб равишда кечиктирилган суғурта тўловини чегириб ташлаган ҳолда тўловни амалга оширади. 
1.7. Шартсиз франшиза суғурта суммасининг _ _ _ _ % ни ташкил қилади. 
1.8. Шартнома ушбу суғурта шартномасининг 1.6-бандига мувофиқ ёки суғурта мукофоти ўз вақтида тўланмаган тақдирда, Суғурталовчининг ҳисоб рақамига суғурта мукофоти тўланган пайтдан бошлаб суғурта мукофоти ёки унинг келишилган қисми ўз вақтида тўланган тақдирда, шартнома тузилган санадан бошлаб кучга киради. Суғурталовчининг ушбу суғурта шартномаси бўйича суғурта товонини тўлаш бўйича мажбуриятлари, суғурта мукофоти тўланган пайтдан бошлаб кучга киради.
1.9. Суғурта полиси-суғурталовчининг ушбу шартнома бўйича мажбуриятлари кучга кирганлигини тасдиқловчи ҳужжат бўлиб, Суғурта қилдирувчига суғурта мукофоти тўланганидан кейин 3 кун ичида берилади. 
1.10. Шартнома томонларнинг ваколатли вакиллари томонидан имзоланган пайтдан бошлаб тузилган ҳисобланади ва _______________ кун амал қилади. 

2. СУҒУРТА ҲOДИСАСИ.
 2.1. Суғурта ҳодисаси бўлиб, Суғурталовчининг Наф олувчига суғурта тўловини амалга ошириш мажбурияти юзага келган суғурта ҳодисаси Суғурта қилдирувчи хонадонидаги сув таъминоти, иситиш, оқава тизимларидаги фалокатлар туфайли учинчи шахсларнинг мол-мулкига зарар етказилганлиги оқибатида Суғурта қилдирувчининг жавобгарлиги юзага келиши ҳисобланади, ва бунинг натижасида Суғурта қилдирувчи Ўзбекистон Республикаси фуқаролик қонунчилиги асосида, бундай зарарни қоплаш мажбуриятини олади. Зарар етказилганлиги учун Суғурталовчи жавобгарлигининг қонуний кучга кирганлиги, суд қарори асосида белгиланади.
 2.2. Ушбу шартномага мувофиқ, суғурта ҳодисаси бўлиб, суғурта шартномасининг амал қилиш даврида юзага келган қуйидаги харажатлар ҳисобланади ва қопланади:
  2.2.1. жисмоний ва/ёки юридик шахсларнинг мол-мулкини йўқ қилиш ва/ёки зарар етказиш оқибатида етказилган зарар билан боғлиқ харажатлар (мулкий зарар);
 2.2.2. Суғурта қилдирувчи томонидан суғурта шартномасига мувофиқ, Суғурталовчи томонидан қопланиши лозим бўлган зарарни камайтириш мақсадида амалга оширилган харажатлар, агар бундай харажатлар зарур бўлса ёки Суғурталовчининг кўрсатмалари асосида амалга оширилган бўлса: 
а) учинчи шахсларнинг (Наф олувчиларни) мол-мулкига етказилган зарарни камайтириш ёки олдини олиш учун зарур харажатлар; 
б) учинчи шахсларга (Наф олувчиларга) зарар етказишнинг сабаблари ва оқибатларини аниқлаш мақсадида мустақил текширув ўтказиш билан боғлиқ харажатлар.
2.3. Шартноманинг 2.2.2-бандда кўрсатилган харажатлар Суғурталовчи томонидан тегишли харажатларни тасдиқловчи ҳужжатлар асосида қопланади. Бироқ, бундай харажатлар суғурта товони тўланадиган  муддатдан олдин амалга оширилмайди. Бундай харажатлар, агар тегишли чоралар муваффақиятсиз бўлса ҳам, суғурта ҳодисаси тан олингандақопланади.

1. СУҒУРТА ҲOДИСАСИДАН ИСТИСНOЛАР

3.1. Ушбу шартнома бўйича қуйидагилар суғурта ҳодисаси ҳисобланмайди ва зарарлар қопланмайди: 
3.1.1. Суғурта қилдирувчи ёки учинчи шахс бўлмиш Жабрланувчининг (наф олувчининг) ёмон ниятларидан  келиб чиққан зарар; 
3.1.2. Суғурта қилдирувчининг мулк ҳуқуқи, хўжалик юритиш ҳуқуқи ёки оператив бошқарув ҳуқуқи ёхуд бошқа қонуний асосда (ижара, сақлаш шартномаси бўйича ва ҳоказо)эга бўлган мол-мулкка етказилган зарар; 
3.2. Суғурталовчи қуйидаги ҳолларда суғурта тўловини рад этишга ҳақли:
 - Суғурта қилдирувчи Суғурталовчига (ёки унинг вакилига) суғурта ҳодисаси суғурта шартномасида назарда тутилган муддатда ва (ёки) усулда юзага келиши ҳақида хабар бермаса ва агар Суғурталовчи суғурта ҳодисаси юз берганлиги тўғрисида ўз вақтида маълумотга эга эканлигини исботлай олмаса;
 - суғурта шартномаси амал қилиш даврида суғурта қилдирувчи суғурталовчига шартнома тузишда кўрсатилган ҳолатларда маълум бўлган ўзгаришлар тўғрисида хабар бермаса, агар бу ўзгаришлар суғурта эҳтимолининг ошишига сезиларли таъсир кўрсатган бўлса; 
- Суғурта қилдирувчи атайлаб учинчи шахсларга етказилаётган зарарни олдини олиш бўйича зарур ва мумкин бўлган чораларни қабул қилмаса;
 - Суғурта қилдирувчи суғурта шартномаси билан унга юклатилган мажбуриятларини бажармаган холда. 
3.3. Суғурталовчи юкорилагилардан ташқари рад этиш хуқуқига эга: 
3.3.1. ускунанинг талаблари ва техник эксплуатацияси нормаларига риоя қилмаслик оқибатида етказилган зарарни қоплаш бўйича ҳар қандай талаблар, тузилмалар, асбоб-ускуналар, материаллар, шу жумладан, нормативдан зиёд фойдаланиш амалга оширилса; 
3.3.2. қуйидагилардан иборат учинчи шахсларнинг билвосита зарарлари: суғурта ҳодисаси натижасида ишлаб чиқаришни фаолият ва бошқалар туриб қолиши сабаб харажатларнинг ошиши ва даромадларнинг йўқолишидан келиб чиқадиган зарарлар; 
3.3.3. уруш эълон қилинганми ёки йўқми, фуқаролар уруши, исён,  халқ ғалаёнлари, миналар ҳаракати, бомбалар, урушнинг бошқа воситалари, қуролли тузилмалар ёки террорчиларнинг ҳаракатлари, улар билан боғлиқ ҳар қандай сиёсий ташкилот ва шахслар, мусодара қилиш, реквизиция қилиш, ҳибсга олиш, йўқ қилиш ёки давлат органлари ва ҳар қандай сиёсий ташкилотларнинг мол-мулкини йўқ қилиниши билан боғлиқ зарарни қоплаш хақидаги талабномалар; 
3.4. Наф олувчининг маънавий зарари, мол-мулкининг товар турини йўқолиши, йўқотилган фойдаси, зарари (жарима, жазо) Суғурта билан қопланмайди. 

4. ТOМOНЛАРНИНГ ҲУҚУҚ ВА МАЖБУРИЯТЛАРИ

4.1. Суғурталовчи мажбуриятлари:
 - Суғурта қилдирувчини суғурта қилиш шартлари билан таништириш;
 - Суғурта ҳодисаси ҳақида хабар олинган тақдирда, суғурта ҳодисаси фактини аниқлашда суғурта ҳодисаси тўғрисидаги далолатнома тузиш ва суғурта товонини тўлаш, тўловни рад этиш тўғрисида қарор қабул қилинган тақдирда эса, суғурта қилдирувчига (наф олувчига) рад этиш сабабларини асослаган ҳолда ёзма хабарнома юбориш;
 - Суғурта қилдирувчи ва унинг мулкий ҳолати тўғрисидаги маълумотларни учинчи шахсларга ошкор этмаслик, Ўзбекистон Республикасининг қонун ҳужжатларида назарда тутилган ҳолатлар бундан мустасно;
 - Суғурталовчи томонидан ушбу шартномага мувофиқ қопланиши лозим бўлган зарарни камайтириш мақсадида Суғурта қилдирувчи томонидан амалга оширилган харажатларни қоплаш. 
4.2. Суғурталовчи қуйидаги ҳуқуқларга эга:
- Суғурта қилдирувчи ва ваколатли органлардан суғурта ҳодисаси ёки тўланиши лозим бўлган суғурта товони миқдорини аниқлаш учун зарур бўлган маълумотларни сўраш, шунингдек суғурта ҳодисаси юз беришининг сабаблари ва ҳолатларини мустақил равишда аниқлаш, тақдим этилган талабларнинг асослилигини аниқлаш ва суғурта ҳодисаси мавжудлигини аниқлаш учун экспертиза ўтказиш;
 - суғурта ҳодисаси билан боғлиқ ҳолда Суғурта қилдирувчига зарур чоралар кўриш тўғрисида кўрсатмалар бериш.
 - ишларни бажариш ёки зарарни бартараф этиш учун сюрвеерлар, мутахассислар, авария комиссарлари, адвокатларни ва бошқаларни тайинлаш ёки ишга олиш; 
- зарар етказиш билан боғлиқ талабларни тартибга солишда Суғурталовчининг манфаатларини ифодалаш;
 - Суғурта қилдирувчи билан биргаликда тергов ўтказиш, суғурта ҳодисаси юз берганлиги ва зарар етказилганлиги ҳақидаги эксперт текширувларини ўтказиш; 
- суғурта шартлари ва/ёки суғурта қалтислиги сезиларли даражада ўзгарганда суғурта шартномасининг шартларини ўзгартиришни талаб қилиш ва қўшимча суғурта мукофотини тўлаш ўзгарганда риск даражасини мутаносиб равишда ошириш;
 4.3. Суғурта қилдирувчи мажбуриятлари: 
- сув таъминоти тизимларига техник хизмат кўрсатишни, шунингдек, агар улар суғурта шартномасига киритилган бўлса, бошқа сув таъминоти тизимларининг ҳолатини назорат қилиш. Агар эксперт хулосасига ёки юридик органларнинг кўрсатмасига биноан янги иншоотлар ёки сув таъминоти иншоотлари ёки бошқа сув ўтказгич тизимларига ўзгартиришлар киритиш ёки уларни музлашдан ҳимоя қилиш чораларини қўллаш зарур бўлса, улар дарҳол Суғурта қилдиручи ҳисобдан жорий этилиши керак;
- суғурталовчига суғурта шартномасини тузишда, суғурта эҳтимолини баҳолаш учун муҳим аҳамиятга эга бўлган барча маълум ҳолатлар ва ушбу мулкий манфаат билан боғлиқ, бошқа суғурта ташкилотлари тузилган барча суғурта шартномалари ҳақида ёзма равишда хабар бериш, шунингдек Суғурталовчининг барча ёзма сўровларига жавоб бериш; 
- суғурта мукофотини ўз вақтида ва белгиланган миқдорда тўлаш;
 - суғурта шартномасининг амал қилиш муддати давомида, Суғурта қилдирувчига маълум бўлган, суғурта эҳтимоли даражасини сезиларли даражада оширадиган барча ҳолатлар тўғрисида Суғурталовчига ёзма равишда хабар бериш. Суғурта этимоли  даражаси ошганда, Суғурта қилдирувчи Суғурталовчининг талабига биноан қўшимча суғурта мукофотини тўлайди ва суғурта шартномаси шартларини ўзгартириш тўғрисида қўшимча битим имзолайди, ёки Суғурталовчига қўшимча мукофот тўлаш ва шартномаси шартларини ўзгартириш рад этиш ҳақида  ёзма равишда хабар беради;
 - Суғурталовчига суғурта товонини тўлаш учун ариза бериш ва тўлов учун зарур бўлган барча ҳужжатларни тақдим этиш;
 - Суғурталовчи билан келишилган ҳолда, у кўрсатган муддат давомида зарар етказилишига сабаб бўлган барча ёзувлар, ҳужжатлар, қурилмалар ёки буюмларн ўзгармаган ҳолда сақлаш;
 - Суғурталовчига зарар етказиш билан боғлиқ ҳужжатларни ўрганиш, шунингдек ишнинг ҳолатини биладиган шахслардан маълумот олиш имкониятини бериш;
 4.4. Суғурта қилдирувчи қуйидаги ҳуқуқларга эга:
- суғурта шартномасининг амал қилиш муддати давомида, қўшимча суғурта мукофотини тўлаш ва суғурта шартномасига қўшимча битим тузиш қали суғурта суммасини ва/ёки лимитларни ошириш; 
- Суғурталовчига, унинг илтимосига биноан суғурта ҳодисаси билан боғлиқ, жабрланган шахсларнинг талабларини тартибга солиш бўйича Суғурта қилдирувчи номидан ишларни олиб бориш учун ишончнома бериш; 
- ушбу Қоидаларнинг шартларига мувофиқ суғурта шартномасидан воз кечиш. 
4.5. Хавфни баҳолашда келишмовчиликларни ҳал қилиш ва суғурта ҳодисаси юз берганида зарарни аниқлаш учун таклиф этилган мутахассислар хизматини тўлаш билан боғлиқ харажатлар таклиф қилувчи томон ҳисобидан амалга оширилади.

5. СУҒУРТА ҲOДИСАСИ ЮЗ БЕРГАНДА ТOМOНЛАРНИНГ МАЖБУРИЯТЛАРИ
 5.1. Суғурта қилдирувчи учинчи шахсларнинг мол-мулкига етказилган зарарниқоплаш тўғрисидаги талаблар юзага келишига сабаб бўлган,  ёки  уларга олиб келиши мумкин бўлган воқеа  юз берганда:
 5.1.1. етказилаётган зарарни олдини олиш ёки камайтириш, жабрланганларнинг ҳаётини сақлаб қолиш учун зарур чораларни кўриши лозим; 
5.1.2. ҳодиса юз берган пайтдан бошлаб 48 (қирқ саккиз) соатдан кечиктирмасдан, Суғурталовчига Суғурта қилдирувчи жисмоний шахсларнинг ва юридик шахсларнинг мол-мулкига етказилган зарарни қоплаш учун даъво қўзғатишга олиб келиши мумкин бўлган ҳар қандай ҳодисалар ҳақида хабар бериш ва 5 (беш) календар кунидан кечикмай, Суғурталовчига етказилган зарарни қоплаш тўғрисида расмий даъво (талабнома) тақдим этиши, шунингдек, Суғурталовчига тергов, суд жараёни ва ҳ. к. ҳақида маълумот бериши;
5.1.3 суғурта ҳодисасига олиб келиши мумкин бўлган воқеанинг сабаблари, жараёни ва оқибатларини аниқлаш учун барча мавжуд чораларни кўриши, ваколатли органларга даъво қилиш, суғурта ҳодисаси билан боғлиқ барча керакли ҳужжатларни тегишли тарзда расмийлаштириш ва сақлаш;
5.1.4. Суғурталовчининг ёзма кўрсатмаларига риоя қилиш, агар улар суғурта ҳодисаси муносабати билан хабар қилинган бўлса; 
5.1.5. Зарар етказилганлигига  сабаблар ва ҳолатлар бўйича (масалан, маҳаллий маъмурият вакиллари, бошқа расмий органлар, суғурта ҳодисаси гувоҳлари (гувоҳлари) иштирокида ихтиёрий шаклда далолатноматузиш, иложи бўлса, воқеани суратга ёки видеотасвирга иб олиш) мавжуд дастлабки маълумотларни тўплаш ва уни Суғурталовчига суғурта ҳодисаси ҳолатларини янада тўғри ва объектив расмий текшириш мақсадида топшириш. 
5.1.6. Суғурталовчининг олдиндан розилигисиз ҳар қандай суммани тўламаслик, зарартказилиши муносабати билан тақдим этилган талабларни қисман ёки тўлиқ тан олмаслик, шунингдек бундай талабларни ҳал этиш бўйича ҳеч қандай мажбуриятларни ўз зиммасига олмаслик.
5.1.7. суғурта ҳодисаси содир бўлганлигини, шунингдек, етказилган зарарни, шу жумладан экспертиза ўтказиш учун харажатларини амалга ошириши, экспертларни воқеа жойига бориб, мутахассисларни жалб қилиш ва маслаҳат бериш, зарур ҳужжатларни тўплаш ва ҳ. к.; 
5.1.8. суғурта товонини олиш учун Суғурта қилдирувчи (Наф олувчи) Суғурталовчига 60 (олтмиш) календар куни ичида суғурта товонини тўлаш тўғрисидаги ёзма ариза, шунингдек қуйидаги ҳужжатларнинг нусхаларини тақдим этиши керак: 
а) суғурта шартномаси (суғурта полиси); 
б) етказилган зарарнинг ҳолати, сабаблари ва миқдорига доир ҳужжатлар: 
- суд қарорлари;
 -суғурта ҳодисаси фактлари, ҳолатлари ва сабаблари тўғрисидаги ҳужжатлар, ваколатли органларнинг эксперт хулосалари, баённомалар, бошқа ҳужжатлар ва материаллар; 
-зарар етказилган мол-мулкни текшириш, счёт-фактуралар, , чеклар, квитанциялар, эксперт ташкилотларининг хулосалари; 
- ваколатли давлат органларидан олинган ҳужжатлар, хусусан, авария хизматлари (органлар, ташкилотлар), ички ишлар вазирлиги, прокуратура ва бошқа ҳуқуқни муҳофаза қилиш органлари хулосалари. 
5.2. Суғурта ҳодисаси юзага келиши ҳақидаги барча зарур ҳужжатлар олинганидан кейин Суғурталовчининг мажбуриятлари:
5.2.1. суғурта тўлови миқдорини аниқлаш; 
5.2.2. ушбу шартномада белгиланган тартибда ва муддатларда суғурта тўловини амалга ошириш. 

6. СУҒУРТА ТЎЛOВИ. СУҒУРТА ТЎЛOВИНИ РАД ЭТИШ
6.1. Суғурта тўлови учинчи шахсларнинг даъволари бўйича суднинг қонуний кучга кирган қарори асосида амалга оширилади. 
6.2. Наф олувчига тўланадиган суғурта товони миқдори қуйидагича аниқланади:
 а) жабрланган шахсларнинг мол-мулкига зарар етказилган тақдирда: 
- мулк тўлиқ нобуд бўлганда, воқеа содир бўлган вақтда, унинг ҳақиқий қиймати миқдорида; 
- агар мол-мулкга зарар етказилган бўлса, зарар етказилгунга қадар ҳолатга олиб келиш билан боғлиқ зарур харажатлар миқдорида.
Мулк - хонадоннинг таркибий қисмларини ўз ичига олади (деворлар, замин, шифт безак),  девор гулқоғози, чўзилган шифтлар, паркет, декоратив панеллар; хонадонда бўлган буюмлар: суғурта ҳодисаси натижасида шикастланган мебел, кийим-кечак, маиший техника. 
Суғурта товони миқдори томонларнинг келишуви билан ҳам белгиланиши мумкин. 
Суғурта қилдирувчига тўланадиган суғурта товони миқдорига, суғурта ҳодисаси юз берганда етказилган зарарни камайтириш мақсадида, у томонидан амалга оширилган харажатлар киритилади. 
6.2. Бир неча жабрланган шахслардан (Наф олувчилардан) талаблар келиб тушган тақдирда, суғурта товони қуйидаги тартибда ҳисобланади:
 - дастлаб, суғурта шартномасига (суғурта полисига) мувофиқ суғурта товонини олиш ҳуқуқига эга бўлган барча Наф олувчилар аниқланади.; 
- сўнгра ҳар бир суғурталанган қалтислик бўйича етказилган зарар миқдори аниқланади
 (1) жисмоний шахсларнинг мол-мулкига етказилган зарар
 (2) юридик шахсларнинг мол-мулкига етказилган зарар
 (3) Суғурта қилдирувчининг харажатлари (зарарлари); 
- сўнгра, олинган маълумотлар асосида ушбу шартнома қоидаларига мувофиқ, ҳар бир Наф олувчига тўланиши лозим бўлган суғурта товонлари миқдори аниқланади.
 6.4. Суғурта шартномаси бўйича бир ёки бир нечта суғурта ҳодисаси юз берганда, суғурта товонининг умумий суммаси қуйидаги ҳолатлардан қатъий назар, суғурта шартномасининг 1.5-бандида белгиланган суғурта суммаси билан чекланади:
 - зарарнинг ўрнини қоплаш тўғрисидаги даъво тақдим этиши мумкин бўлган шахслар сони; 
- суғурта шартномаси бўйича жавобгарлиги суғурталанган шахслар;
 - зарарни қоплаш талаблари сони ёки миқдори. 
6.5. Ҳар бир суғурта ҳодисаси учун Суғурталовчи компенсация лимити миқдоридаги суммани тўлаши мумкин, бунда тўланган суммани ёки ундан кичик суммани ҳисобга олган ҳолда ҳар қандай ҳолат бўйича талаблар қондирилади, бунинг натижасида Суғурталовчи тузилган суғурта шартномаси доирасида ушбу суғурта ҳодисаси бўйича ҳар қандай қўшимча жавобгарликдан озод этилади.
6.6. Агар Жабрланувчига етказилган зарар бошқа шахслар томонидан қопланса, Суғурталовчи фақат суғурта шартномаси бўйича қопланадиган сумма ва бошқа шахслар томонидан қопланган сумма ўртасидаги фарқни тўлайди. Бундай тўловлар ҳақида Суғурта қилдирувчи Суғурталовчига, шу жумладан Суғурталовчидан суғурта товони олинганидан кейин ва/ёки суғурта шартномасининг амал қилиш муддати тугаганидан кейин, бундай компенсациялар олинадиган ҳолларда хабардор қилиши шарт. 
6.7. Агар зарар шартсиз франшизанинг миқдоридан ошмаса, Суғурталовчи суғурта тўловини амалга оширишдан озод қилинади. Агар зарар шартсиз франшиза миқдоридан ошиб кетган бўлса, унда суғурта тўловининг миқдорини аниқлашда франшиза зарар миқдоридан чегириб ташланади.
6.8. Суғурталовчи томонидан суғурта тўлови амалга оширилгандан сўнг, Суғурта қилдирувчи томонидан Суғурталовчига суғурта суммасини тиклаш учун қўшимча суғурта мукофоти тўланмаса, Суғурталовчи амалга оширилган суғурта тўлови миқдорига камайтирилган суғурта суммаси доирасида жавобгар бўлишда давом этади. 
6.10. Суғурталовчи суғурта тўловини амалга ошириш тўғрисида қарор қабул қилиши ва Суғурталовчига барча зарур ҳужжатлар олинган кундан бошлаб 15 (ўн беш) кун ичида ёзма хабарнома юбориши шарт. Суғурта тўловини тўлаш Наф олувчи (суғурта қилдирувчи) нинг ҳисоб рақамига пул маблағларини ўтказиш йўли билан барча тарафлар томонидан суғурта ҳодисаси тўғрисидаги далолатнома имзоланган санадан бошлаб 10 (ўн) банк куни мобайнида амалга оширилади.
6.11. Суғурталовчининг суғурта товонини ёки суғурта суммасини тўлашни рад этиш тўғрисидаги қарори, Суғурта қилдирувчига (наф олувчига) суғурта товони ёки суғурта суммасини тўлаш учун мурожаат этилгандан кейин ўн беш кун ичида кечикмасдан хабар қилиниши ва қарорда тўловни рад этиш сабаблари акс эттирилиши лозим. 
6.12. Қуйидаги ҳолларда Суғурталовчи суғурта товонини тўлашни кечиктириш ҳуқуқига эга:
 а) Суғурта қилдирувчининг ташаббуси билан сабаб ва ҳолатлар, зарар етказилганлигини аниқлаш билан боғлиқ қўшимча экспертиза амалга оширилса, шу билан бирга, суғурта товонини тўлаш муддати экспертиза ўтказиладиган вақт давомига узайтирилади; 
б) зарар етказилган ҳолат юзасидан жиноят иши қўзғатилган ёки суд жараёни давом этаётган бўлса - суд томонидан тегишли қарор қабул қилинмагунча, ёки суғурта тўлови тўғрисида қарор қабул қилишга тўсқинлик қилмайдиган ҳолатлар белгилангунга қадар бошланган бўлса. 
7. ШАРТНOМАГА ЎЗГАРТИРИШЛАР КИРИТИШ ВА ТУГАТИШ 
7.1. Шартнома қуйидаги ҳолларда бекор қилинади: 
7.1.1. унинг амал қилиш муддати тугаганда; 
7.1.2. Суғурта қилдирувчининг тугатилиши/вафот этиши ёки Суғурталовчининг Ўзбекистон Республикаси қонун ҳужжатларида белгиланган тартибда тугатилиши; 
7.1.3. суд томонидан шартномани ҳақиқий эмас деб топиш тўғрисида қарор қабул қилиши;
7.1.4. Суғурталовчи томонидан суғурта суммасининг тўлиқ миқдорида суғурта тўловини амалга ошириши; 
7.1.5. суғурта мукофоти бўлиб тўланишида, кейинги суғурта бадалинининг 30 кун ичида тўланмаслиги. Бунда тўланган суғурта бадаллари қайтарилмайди; 
7.1.6. Ўзбекистон Республикаси қонун ҳужжатларида назарда тутилган бошқа ҳолларда. 
7.2. Шартнома Суғурта қилдирувчи ёки Суғурталовчининг талабига биноан, шунингдек томонларнинг келишувига биноан муддатидан олдин бекор қилиниши мумкин.
 7.3. Шартномани муддатидан олдин бекор қилиш нияти тўғрисида шартномани бекор қилмоқчи бўлган томон шартномани бекор қилиш санасидан камида 30 календар кун олдин бу ҳақда бошқа тарафни ёзма равишда хабардор қилиши шарт. 
7.4. Ушбу шартнома Суғурта қилдирувчининг илтимосига биноан, муддатидан олдин бекор қилинган тақдирда, суғурта ҳодисаси юзага келиши эҳтимоли йўқолганлиги ва суғурта эҳтимолининг мавжудлиги суғурта ҳодисасидан ёки томонларнинг келишувидан бошқа ҳолатларда тўхтатилганлиги сабабли, Суғурталовчи Суғурта қилдирувчига шартноманинг амал қилиш муддати тугамаган давр учун суғурта мукофотларини компания томонидан тасдиқланган иш юритиш харажатлари, шунингдек ушбу шартнома бўйича ушбу суғурта объектига нисбатан амалга оширилган  харажатларни чегирган холда қайтариб беради.
7.5. Ушбу шартнома Ссуғурта қилдирувчининг талабига биноан 7.4-бандда кўрсатилган ҳолатлардан бошқа сабабларга кўра, муддатидан олдин бекор қилинган тақдирда, ёки Суғурта қилдирувчининг ўз мажбуриятларини бузганлиги сабабли ушбу суғурта шартнома муддатидан олдин бекор қилинса, тўланган суғурта мукофоти қайтарилмайди. 
7.6. Суғурта шартномаси имзоланган кундан бошлаб 30 кун ичида суғурта мукофоти, ёки унинг қисми тўланмаса, суғурта шартномаси кучга кирмаган деб ҳисобланади.
 7.7. Суғурта шартномасида кўрсатилган муддатларда суғурта мукофотининг тўлиқ ёки қисман тўланмаганлиги, "шартноманинг жиддий бузилиши" деб эътироф этилади ва Ўзбекистон Республикасининг "Хўжалик юритувчи субъектларнинг шартномавий-ҳуқуқий базаси тўғрисида" ги Қонуниг 15-моддаси асосида Суғурталовчи томонидан суғурта шартномасини бир томонлама бекор қилишга олиб келади.

8. РЕГРЕСС ТАЛАБ ҲУҚУҚИ

8.1. Суғурта тўловини амалга оширган Суғурталовчига тўланган суғурта суммаси доирасида Суғурта қилдирувчи етказилган зарар учун жавобгар бўлган шахсга регресс талаби ҳуқуқи ўтади. Суғурта қилдирувчи суғурта тўловини олишда Суғурталовчига ушбу талаб ҳуқуқини амалга ошириш учун зарур бўлган барча ҳужжатларни топшириши шарт. 



9. ФОРС-МАЖОР

9.1. Томонлар фавқулодда ҳолатлар амал қилиш даврида суғурта шартномаси бўйича ўз мажбуриятларини қисман ёки тўлиқ бажармаганлиги учун жавобгар эмас. 
9.2. ФОРС-МАЖОРГА қуйидагилар киради: табиий ҳодисалар (зилзилалар, кўчкилар, бўронлар, қурғоқчилик ва суғурта шартномаси бўйича кўриб чиқилмаган бошқа табиий офатлар) ёки ижтимоий-иқтисодий шароитлар (ҳарбий ҳаракатлар, иш ташлашлар, блокадалар, давлат ташкилотларининг чекловчи ва тақиқловчи чоралари, шунингдек, давлат қарорлари ва бошқалар), агар бу ҳолатлар суғурта шартномасининг бажарилишига бевосита таъсир этса. 
9.3. Тарафлар форс-мажор холати  юзага келганда ва бекор қилинганда  бир-бирларини ёзма равишда хабардор қилишади ва тарафларнинг мажбуриятларини бажариш муддати форс-мажор амал қилиш муддати билан мутаносиб равишда орқага сурилади. 

10. НИЗOЛАРНИ ҲАЛ ҚИЛИШ

10.1. Суғурталовчи ва Суғурта қилдирувчи ўртасидаги шартнома бўйича барча низолар музокаралар йўли билан ҳал этилади. Келишувга эришилмаган тақдирда низо Ўзбекистон Республикаси қонун ҳужжатларида назарда тутилган тартибда кўриб чиқилади. 

11. КОРРУПЦИЯГА ҚАРШИ БЎЛИМ
11.1. Ўзбекистон Республикаси Президентининг 14.09.2021 йилдаги “Шартномавий муносабатларни тубдан такомиллаштириш чора-тадбирлари тўғрисида”ги ПФ-6313-сонли Фармонининг 3-қисм в) бандига мувофиқ: - ҳар бир томон, шу жумладан барча ходимлар, вакиллар, шунингдек улар томонидан жалб қилинган ёки улар номидан иш олиб борадиган бошқа шахслар, бошқа томонга, унинг ходимларига, вакилларига, потенциал ёки мавжуд мижозларга ва ҳар қандай тегишли Ҳамкорларига, шунингдек, бошқа томон томонидан жалб қилинган ёки унинг номидан иш юритадиган бошқа шахсларга ("Иштирокчи Томонлар") моддий/номоддий рағбатлантириш, манфаат, тақдирлаш, таклифлар (шу жумладан, чекланмаган ҳолда, ҳар қандай тўлов шакли, совғалар ва бошқа мулкий имтиёзлар, мукофотлар ва манфаат (пул ёки ҳар қандай қиймат кўринишида)) бермасликни яъни, молиявий мукофот, мулк, мулк ҳуқуқини таклиф қилмасликни, бермасликни кафолатлайди ва шунга мажбур.

12. БOШҚА ШАРТЛАР

12.1. Ушбу шартномада назарда тутилмаган барча холатлар Ўзбекистон Республикаси қонунчилигига мувофиқ тартибга солинади. 
12.2. Шартномага киритилган барча ўзгартиш ва қўшимчалар ҳар икки томоннинг ваколатли вакиллари томонидан ёзма равишда рўйхатдан ўтказилган ва имзоланган тақдирда қонуний кучга эга. 
12.3. Ушбу шартнома имзоланган кундан бошлаб Суғурталовчи суғурта мукофотини тўлашни талаб қилиш ҳуқуқига эга ва суғурта мукофотини тўлаш тўланмаган/кечиктирилган тақдирда, кечиктирилган ҳар бир кун учун 0,2% миқдорида жарима жазосини ундириш ҳуқуқи кучга киради, лекин тўланадиган сумманинг 50 фоизидан кўп бўлмаган миқдорда. Шу каби жарималар Суғурталовчига суғурта товонини тўлашни кечиктириш учун қўлланилади.


13. ТOМOНЛАРНИНГ ҲУҚУҚИЙ МАНЗИЛЛАРИ, БАНК РЕКВИЗИТЛАРИ ВА ИМЗOСИ

	Суғурталовчи: «TEMIRYO’L-SUG’URTA» АЖ

Манзил:
	Суғурта Қилдирувчи:

Манзил:

	х/с
	х/с

	ИНН
	ИНН

	Тел. 207-19-01, 
Авария комиссари 207-19-05.
	тел

	
Директор _________________________
имзо          м.ў.
	
Директор _________________________
имзо          м.ў.

